ПРЕДЛОГ - ЗАКОН
ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА ЈАВНИТЕ ПАТИШТА
Член 1

Во Законот за јавните патишта („Службен весник на Република Македонија“ бр. 84/08, 52/09, 114/09, 124/10, 23/11, 53/11, 44/12, 168/12, 163/13, 187/13, 39/14, 42/14, 166/14 и 44/15) во членот 80 во ставот (1) зборовите „точки 2, 3, 4, 6 и 9 “ се заменуваат со зборовите „точки 2, 3, 4, 6, 9 и 10“.


Во ставот (5) сврзникот „и“ се заменува со сврзникот „и/или“.
Член 2
Овој закон влегува во сила осмиот ден од објавувањето во “Службен весник на Република Македонија.
ИЗВОД НА ОДРЕДБИТЕ ОД ЗАКОНОТ

ШТО СЕ МЕНУВААТ

Член 80

(1) За прекршоците од членот 78 став (1) точки 4, 5, 6, 7, 8 и 9 и членот 79 став (1) точки 2, 3, 4, 6 и 9 на овој закон инспекторите за патишта од членот 68 на овој закон можат на самото место да изречат глоба во износ од 400 евра во денарска противвредност на службеното лице во правното лице при што на сторителот на прекршокот ќе му врачат покана за плаќање на глобата во рок од осум дена од денот на врачувањето на поканата.

(2) За прекршоците од членот 78 ставот (1) точки 8 и 9 на овој член државниот комунален инспектор, инспекторот за патишта и униформираниот полициски службеник можат на самото место да изречат глоба во износ од 600 евра во денарска противвредност на службеното лице во правното лице при што на сторителот на прекршокот ќе му врачат покана за плаќање на глобата во рок од осум дена од денот на врачувањето на поканата.

(3) Ако сторителот не ја плати глобата од ставот (1) на овој член во рокот определен со поканата инспекторот, државниот комунален инспектор и униформираниот полициски службеник ќе поднесат барање за прекршочна постапка пред Комисијата за прекршоци во Министерството за транспорт и врски.

(4) За прекршоците од ставот (1) на овој член на овој закон инспекторите за патишта можат на самото место да изречат глоба во износ од 200 евра во денарска противвредност на физичко лице при што на сторителот на прекршокот ќе му врачат покана за плаќање на глобата во рок од осум дена од денот на врачувањето на поканата.

(5) За прекршокот од членот 79 став (1) точка 10 од овој закон инспекторите за патишта и униформираниот полициски службеник можат на самото место да му изречат глоба во износ од 200 евра во денарска противвредност на физичко лице при што на сторителот на прекршокот ќе му врачат покана за плаќање на глобата во рок од осум дена од денот на врачувањето на поканата.

(6) За прекршоците од членот 78 став (1) точки 8 и 9 на овој закон државниот комунален инспектор и униформираниот полициски службеник можат на самото место да изречат глоба во износ од 200 евра во денарска противвредност на физичко лице при што на сторителот ќе му врачат покана за плаќање на глобата во рок од осум дена од денот на врачувањето на поканата.

(7) Ако сторителот не ја плати глобата од ставот (3) на овој член во рокот определен со поканата инспекторот, државниот комунален инспектор и униформираниoт полициски службеник ќе поднесат барање за прекршочна постапка, пред Комисијата за прекршоци во Министерството за транспорт и врски.

(8) Комисијата од ставовите (3) и (6) на овој член е составена од два члена и претседател. Членовите на Комисијата имаат завршено високо образование и работно искуство од најмалку две години, а претседателот е дипломиран правник со положен правосуден испит и работно искуство од најмалку четири години.

В О В Е Д :

I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИТЕ ЗА ДОНЕСУВАЊЕ НА ЗАКОНОТ

Законот за изменување и дополнување на Законот за јавните патишта се предлага со цел зголемување на нивото на контроли кое се спроведува од страна на контролните органи односно вклучување во вршењето на контролите по однос на одредени прекршоци и на униформираните полициски службеници.

II. ЦЕЛИ, НАЧЕЛА И ОСНОВНИ РЕШЕНИЈА
Предлог законот за измени и дополнувања на Законот за јавните патишта се заснова на истите начела на кој е донесен Законот за јавните патишта.

III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОНОТ ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА 
За спроведување на овој закон не се потребни дополнителни финансиски средства од Буџетот на Република Македонија.


IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ, НАЧИН НА НИВНОТО ОБЕЗБЕДУВАЊЕ, ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ
           За спроведување на овој закон не се потребни дополнителни финансиски средства од Буџетот на Република Македонија. 
I ОБРАЗЛОЖЕНИЕ НА ПРЕДЛОГОТ НА ЗАКОНОТ ЗА ДОПОЛНУВАЊЕ НА ЗАКОНОТ ЗА ПРЕВОЗ ВО ПАТНИОТ СООБРАЌАЈ

I. ОБЈАСНУВАЊЕ  НА СОДРЖИНАТА НА ОДРЕДБИТЕ НА ПРЕДЛОГ ЗАКОНОТ

Законот за изменување и дополнување на Законот за јавните патишта се предлага со цел зголемување на нивото на контроли кое се спроведува од страна на контролните органи односно вклучување во вршењето на контролите по однос на одредени прекршоци и на униформираните полициски службеници.

II. МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ

Одредбите од предложениот текст на Законот се меѓусебно поврзани со оглед дека се однесуваат на усогласување со Законот за јавните патишта. 

III. ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА

Со предложените решенија не се очекува да произлезат последици.

